
SUĠĠERIMENTI

Il-Kumitat għall-Affarijiet Barranin jistieden lill-Kumitat għall-Baġits, bħala l-kumitat 
responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu:

1. Jinsisti li għandhom jiġu żgurati biżżejjed approprjazzjonijiet biex l-UE tkun tista' 
tissodisfa r-rwol tagħha ta' parteċipant globali b'responsabilità għall-promozzjoni tal-
paċi u tal-istabilità, għall-ġlieda kontra l-faqar, għall-appoġġ tal-iżvilupp ekonomiku u 
għad-difiża tar-rispett tal-valuri fundamentali u tad-drittijiet tal-bniedem fid-dinja 
kollha;

2. Itenni l-argument li l-Intestatura IV tal-Baġit 2012 tal-UE hija sottofinanzjata u l-
marġni disponibbli fl-istess intestatura huwa baxx wisq biex ilaħħaq maż-żieda fl-
isfidi politiċi fil-viċinat tagħna u madwar id-dinja; jitlob, għalhekk, li jintużaw il-
mekkaniżmi ta' flessibilità previsti fil-ftehim interistituzzjonali li qed jiġi rieżaminat 
bħalissa biex jiġu provduti r-riżorsi finanzjarji meħtieġa;

3. Jenfasizza għal darb'oħra, f'dan il-kuntest, il-ħtieġa li jingħata appoġġ adegwat għall-
pajjiżi ġirien tan-Nofsinhar tal-Mediterran, biex tiġi megħjuna t-tranżizzjoni għad-
demokrazija u jinbnew l-istituzzjonijiet demokratiċi;

4. Jemmen li t-tnaqqis propost għall-proċess ta' paċi fil-Palestina huwa inaċċettabbli 
peress li jdgħajjef is-sikureza u l-għajxien tar-refuġjati u l-isforzi attwali biex jiġi 
żgurat stat Palestinjan vijabbli;N iwissi li tnaqqis bħal dan jista' eventwalment iwassal 
għal punt perikoluż ħafna li ma nkunux nistgħu nerġgħu lura minnu; jitlob għal 
darb'oħra li jkun hemm strateġija ċara għall-Palestina, li tgħaqqad l-għajnuna 
finanzjarja tal-Unjoni Ewropea ma’ rwol politiku akbar għall-UE fil-proċess ta' paċi 
fir-rigward taż-żewġ partijiet fil-kunflitt;

5. Huwa favur li jinżamm mill-inqas l-istess livell ta' finanzjament bħal fl-2011 għall-
EIDHR, inklużi l-missjonijiet ta' osservazzjoni elettorali, kif ukoll għad-DCI, l-ICI+ u 
għall-IFS; fil-każ ta' dan tal-aħħar, huwa favur li jiġu appoġġati l-korpi rilevanti tan-
NU responsabbli għall-ħarsien tan-nisa u tat-tfal mill-vjolenza u mill-kunflitti armati;

6. Ifakkar fil-ħtieġa li tiġi implimentata l-Politika Estera u ta' Sigurtà Komuni filwaqt li 
tiġi żgurata l-koerenza tal-politika għall-iżvilupp u filwaqt li jiġu rispettati kif jixraq l-
involvimenti preċedenti biex l-allokazzjonijiet mhux minfuqa u li huma diġà allokati 
biex jiġi miġġieled il-faqar f'ċerti reġjuni għandhom jerġgħu jiġu allokati f'dawk il-
pajjiżi tal-istess reġjuni fejn għadhom jeżistu ħtiġijiet kbar fit-termini tal-ġlieda kontra 
l-faqar u fejn il-kapaċità ta' assorbiment hija ppruvata;

7. Ifakkar fir-riżoluzzjonijiet dwar approċċ tal-UE rigward l-Iran tal-10 ta' Marzu 20111, 
dwar ir-relazzjonijiet tal-Unjoni Ewropea mal-Kunsill ta' Kooperazzjoni tal-Golf tal-
24 ta' Marzu 20112 kif ukoll dwar strateġija ġdida għall-Afganistan tas-16 ta' 

Diċembru 20101 u l-ħtieġa li jingħata segwitu konkret f'termini baġitarji għad-
dispożizzjonijiet adottati fihom;

8. Jappoġġa l-abbozz ta' baġit propost mill-Kummissjoni biex jiġu megħjuna l-pajjiżi 
kandidati bil-ħsieb tat-tkabbir;

9. Jenfasizza l-ħtieġa li s-SEAE jingħata l-mezzi baġitarji meħtieġa biex ikun jista' jgħin 
lir-RGħ/VP timplimenta l-politika barranija tal-UE u tiżgura l-koerenza tal-azzjoni 
esterna tal-UE; jindika, b'mod partikolari, il-ħtieġa li jissaħħaħ il-persunal politiku fid-
Delegazzjonijiet tal-UE; huwa għaldaqstant tal-opinjoni li l-Abbozz ta' Baġit tal-
Kummissjoni għat-Taqsima X għandu jerġa' jiġi kif kien; jinsisti, madankollu, dwar l-
implimentazzjoni sħiħa tal-impenji li saru lill-Parlament mir-RGħ/VP matul il-proċess 
tat-twaqqif tas-SEAE, sabiex tissaħħaħ il-leġittimità demokratika tal-politika barranija 
tal-UE.

